
Navarra Film Commission-en parte-hartzea amaitu da  Donostia Zinemaldian
Egonaldian industriako profesionalekin harremanetan jarri eta Nafarroan errodatzeko aukera duten proiektuak ezagutu ditu
Ostirala, 2009ko irailak 25.  Navarra Film Commission-ek egun hauetan joko du amaitutzat bere parte-hartzea 57. Donostia Zinemaldian, non Sales Office-n, profesional akreditatuen eta prentsaren gunean, stand bat izan duen. Bulegoaren bisitaren helburua Foru Erkidegoa errodajerako toki gisa sustatzea eta etorkizunek lankidetzetarako industriako profesionalekin harremanetan jartzea zen, Nafarroan errodatzeko interesa duten produkzio-etxeen proiektuak ezagutzeaz gain.

Navarra Film Commission zinearen alor instituzionaletik zein profesionaletik etorritako ehun bat pertsonen aurrean aurkeztu da “Happy Hour” deituan (zinemaldiak profesionalen eta akreditatutako komunikabideen eskura jartzen duen eguneroko gertakizuna). Era berean, Spain Film Commission-ek antolatutako asanbladan parte hartu du. Erakundeak Espainiako zine-bulego nagusiak biltzen ditu eta Nafarroako zine-bulegoa kidetzat onartu berri du. 

Spain FC 2001ean Madrilen sortutako elkartea da eta bere helburu nagusia Espainiako autonomi erkidegoetan, eskualdetan, lurraldetan, probintzietan edo hirietan jarduten duten “Film Commission” edo izendapen analogokoen irizpide komunak eta hitzartutako jarduketa-lerroak ezartzea da. Egun, Nafarroako film commission-az gain, honako zine-bulegoak dira partaide: Andaluzia, Bartzelona/Katalunia, Bilbo, Generalitat Valenciana-Ciudad de la Luz, Carmona, Donostia, Extremadura, Galizia, Kanaria Handia, Illes Balears, Madril, Malaga, Menorca, Palma, Salamanca, Santiago, Segovia, Sevilla eta Tenerife.

Elkartearen helburua baliabideak optimizatzea eta administrazio publikoek, tokikoek, autonomikoek, nazionalek zein Europakoek, sektore produktibo zinematografikoa, ikus-entzunezko eta multimedia sustatzeko eta garatzeko aktibatutako laguntza ekonomikoak, diru-laguntzak edota hobariak izapidetzeko, eskatzeko eta jasotzeko indarrak batzea da.
Halaber, helburu gisa “Film Commission” bakoitzak hainbat zerbitzu ematean aurrera eramandako ekintzak koordinatzea, laguntzea eta bultzatzea pentsatzen ari da. Horien artean, laguntza profesionala, logistikoa, administratiboa, kudeaketakoa, enpresen ingurukoa eta abar daude, Elkartearen eremu geografikoan jarduten duten ikus-entzunezko sektorea (zentzu zabalean) osatzen duten sozietate ekoizleei edo enpresa laguntzaileei ondasunak hornitzeaz gain.

Gainera, elkarteak eragile autonomo gisa parte hartzen du ekoizpenarekin zerikusia duten eztabaida-foroetan, analisi normatiboko batzordetan, eremu administratiboko kontseilu arautzaileetan, instituzio ordezkatzaileetan, erabaki-organo publikoetan eta abarretan, eta obra zinematografikoen eta ikus-entzunezkoen banaketan eta merkaturaketan.

